
LIGJI NR. 08/L-055

PER DIZAJNIN INDUSTRIAL

Kuvendi i Republikés sé Kosovés,
Né mbéshtetje té Nenit 65(1) té Kushtetutés s€ Republikés sé Kosovés,

Miraton:

LIGJ PER DIZAJNIN INDUSTRIAL

KAPITULLI |
DISPOZITAT E PERGJITHSHME

Neni 1
Qéllimi

1. Ky ligj pércakton kushtet dhe procedurat pér regjistrimin e dizajnit industrial, si dhe té drejtat qé rrjedhin nga
regjistrimi, masat, procedurat dhe mjetet pér zbatimin e té drejtave dhe Dizajnit Komunitar.

2. Ky ligj éshté né pérputhshméri me Direktivén 98/71/KE té€ Parlamentit Evropian dhe té Késhillit t& datés
13 tetor 1998 pér mbrojtjen ligjore té dizajnéve, dhe Direktivén 2004/48/KE té Parlamentit Evropian dhe té
Késhillit té datés 29 prill 2004 pér zbatimin e té drejtave té pronésisé intelektuale.

Neni 2
Fushéveprimi

Ky Ligj zbatohet pér té gjitha dizajnét industriale gé jané né proceduré té regjistrimit apo té regjistruara né
Agjenciné pérkatése pér Pronési Industriale, pérfshiré dizajnét komunitare dhe regjistrimet ndérkombétare té
dizajnit gé vlejné né Republikén e Kosovés.

Neni 3
Pérkufizimet

1. Shprehjet e pérdorura né kété ligj kané kété kuptim:
1.1. Ministria - Ministria pérkatése pér Industri, Ndérmarrési dhe Tregti;
1.2. Ministér — ministri apo ministrja e ministrisé pérkatése pér Industri, Ndérmarrési dhe Tregti;

1.3. API - agjencia pérkatése pér pronési industriale, e themeluar né kuadér té Ministrisé pérkatése
pér Industri, Ndérmarrési dhe tregtisé;

1.4. Kontrata pér licencé - kontrata pér licencé sipas ligjit pérkatés pér marrédhéniet e detyrimeve;

1.5. Dizajn - dukja e térésisé apo njé pjese té produktit, e cila rezulton nga karakteristikat e produktit,
né vecanti nga forma, ngjyrat, vijat, konturat, tekstura ose materiali i veté produktit dhe zbukurimet
e tij;

1.6. Produkt - gdo Iéndé industriale apo artizanale, duke pérfshiré mes tjerash edhe pjesét e dedikuara
pér vendosje né térésiné e produktit kompleks, paketimit, mbéshtjelljen, simbolet grafike dhe format
tipografike té shkronjave, duke pérjashtuar programet kompjuterike;

1.7. Produkt kompleks - produkti i cili éshté i pérbéré prej mé shumé pjeséve té cilat mund té
zévendésohen né até ményré qé éshté e mundur ndarja dhe ribashkimi i serishém i produktit;

1.8. Konventa e Parisit - Konventa e Parisit pér Mbrojtjen e Pronésisé Industriale t€ datés 20 mars
1883, e ndryshuar né Bruksel mé 14 dhjetor 1900, né Uashington mé 2 gershor 1911, né Hagé mé
6 néntor 1925, né Londér mé 2 gershor 1934, né Lisboné mé 31 tetor 1958 dhe né Stokholm mé 14
korrik 1967, e ndryshuar mé 28 shtator 1979;

1.9. Marréveshja e Lokarnos - Marréveshja e Lokarnos pér Themelimin e Klasifikimit Ndérkombétar
pér Dizajnét Industriale, e nénshkruar né Lokarno mé 8 tetor 1968, e ndryshuar mé 28 shtator 1979
né Lokarno, e njohur si Klasifikimi i Lokarnos;

1.10. Klasifikimi i Lokarnos - Klasifikimi Ndérkombétar pér dizajnét industriale, i themeluar me
Marréveshjen e Lokarnos.

Neni 4
Agjencia e Pronésisé Industriale

API éshté agjencia pérkatése pér pronési industriale, e themeluar né kuadér té Ministrisé pérkatése pér
Industri, Ndérmarrési dhe tregtisé, e cila éshté pérgjegjése pér procedurén e regjistrimit dhe mbrojtijen e
dizajnit industrial sipas kétij ligji.
KAPITULLI Il
KUSHTET PER MBROJTJEN E DIZAJNIT INDUSTRIAL

Neni 5
Mbrojtja e dizajnit industrial

1. E drejta e dizajnit industrial mbrohet deri né até shkallé gé dizajni té cilésohet i ri dhe té keté karakter
individual.

2. Dizajni i cili éshté zbatuar apo éshté pjesé pérbérése e produktit, i cili po ashtu éshté pjesé pérbérése e
produktit tietér kompleks, konsiderohet i ri dhe me karakter individual:

2.1. nése pjesa pérbérése e vendosur né produktin kompleks, mbetet e dukshme gjaté pérdorimit té
zakonshém té produktit;

2.2. deri né masén qé kéto karakteristika t& dukshme té pjesés pérbérése i pérmbushin né vetvete
kushtet e risisé dhe karakterit individual.

3. Sipas paragrafit 2., nén-paragrafit 2.1. té kétij neni, “pérdorim i zakonshém” éshté pérdorimi nga ana e
pérdoruesit té fundit, duke mos pérfshiré mirémbaijtjen, servisimin ose riparimin e produktit.

Neni 6
Risia e dizajnit

1. Dizajni éshté i ri nése nuk éshté identik me asnjé dizajn té véné né dispozicion té publikut para datés sé
aplikimit pér regjistrimin e dizajnit, ndérsa nése éshté kérkuar e drejta e pérparésisé, para datés sé pranuar
té pérparésisé.

2. Dizajnet jané identike nése karakteristikat e tyre ndryshojné vetém né detaje jo pérmbaijtjesore.

Neni 7
Karakteri individual i dizajnit

1. Dizajni konsiderohet se ka karakter individual nése pérshtypja e pérgjithshme qé krijon tek shfrytézuesi
i informuar ndryshon nga pérshtypja e pérgjithshme e krijuar tek njé shfrytézues i tillé qé e ka Iéné ¢farédo
dizajni tjetér gé éshté véné né dispozicion té publikut para datés sé dorézimit té€ aplikacionit pér regjistrim, apo
nése éshté kérkuar pérparésia, data e pérparésiseé.

2. Gjaté vlerésimit té karakterit individual té dizajnit, merret parasysh shkalla e lirisé sé dizajnuesit né krijimin
e dizajnit.

Neni 8
Shpalosja e dizajnit

1. Me géllim té zbatimit t& neneve 6 dhe 7 té kétij ligji, konsiderohet se dizajni ka gené né dispozicion té publikut
nése éshté publikuar pas procedurés sé regjistrimit, Eshté ekspozuar, pérdorur né tregti apo éshté shpalosur
né forma té tjera, pérveg atéheré kur mund té jeté shpalosur pér shkage té arsyeshme né veprimtari afariste
té specializuara né sektorin pérkatés, brenda territorit t&€ Republikés sé Kosovés, para datés sé paraqitjes sé
aplikacionit pér regjistrim ose nése kérkohet pérparésia, para datés sé njohjes sé pérparésisé.

2. Dizajni nuk konsiderohet se éshté shpalosur apo éshté béré i njohur pér publikun edhe nése nén kushtet e
konfidencialitetit i €shté shpalosur personit té treté, qofté né ményré eksplicite apo implicite.

3. Me géllim té zbatimit t& paragraféve 1. dhe 2. té kétij neni, shpalosja e dizajnit nuk duhet t&€ merret parasysh
nése dizajni pér té cilin kérkohet mbrojtja sipas kétij Ligji ka gené i véné né dispozicion pér publikun dhe até:

3.1. nga dizajnuesi, trashégimtari i tij ligjor apo personi i treté, si rezultat i t€ dhénave té |éshuara apo
aktiviteteve t€ ndérmarra nga dizajnuesi apo trashégimtari i tij ligjor; dhe

3.2. gjaté periudhés prej dymbédhjeté (12) muajve, para datés sé paraqitjes sé aplikacionit pér
dizajnin industrial, apo nése éshté kérkuar pérparésia, nga data e pérparésisé.

4. Dispozitat nga paragrafi 3. i kétij neni do té zbatohen edhe né rastet ku dizajni éshté véné né dispozicion té
publikut si pasojé e njé keqpérdorimi né dém té dizajnuesit apo té trashégimtarit ligjor té tij.

Neni 9
Dizajni i kushtézuar nga funksioni teknik dhe dizajni i ndérlidhur

1. E drejta e dizajnit nuk duhet té ekzistojé né karakteristikat e paraqitjes sé produktit:
1.1. té cilat jané té kushtézuara vetém me funksionin e vet teknik;

1.2. té cilat domosdoshmeérisht duhet té riprodhohen né formén dhe dimensionet e njéjta, né ményré
gé produkti né té cilin éshté inkorporuar dizajni apo né té cilin zbatohet dizajni té jeté né ményré
mekanike i lidhur me njé produkt tjetér, apo té vendoset né rreth ose pérballé njé produkti tjetér ashtu
gé té dyja produktet t&€ mund t'i kryejné funksionet e veta.

2. Pavarésisht nga dispozitat e paragrafit 1., nén-paragrafi 1.2. té€ kétij neni, né pérputhje me kushtet e
pércaktuara né nenet 6 dhe 7 té kétij ligji, duhet gé e drejta e dizajnit t& ekzistojé edhe né dizajnin i cili
i shérben géllimit t& bashkimit t& shuméfishté ose lidhjes sé produkteve té ndérrueshme brenda sistemit
modular.

Neni 10
Dizajni kundér interesit publik dhe parimeve morale

Dizajni i cili €éshté né kundérshtim me interesin publik dhe parimet morale nuk mund té mbrohet.

KAPITULLI 1l
E DREJTA NE DIZAJNIN INDUSTRIAL

Neni 11
Dizajnuesi

1. Dizajnues éshté personi fizik i cili ka krijuar dizajnin industrial.
2. Personi gé ka ofruar vetém ndihmé teknike né krijimin e dizajnit nuk konsiderohet dizajnues.

Neni 12
E drejta né dizajnin industrial dhe e drejta e pronarit té supozuar

1. E drejta e dizajnit industrial i takon dizajnuesit ose trashégimtarit ligjor té tij.

2. Nése dizajnuesi nuk éshté aplikues, paraqitési i aplikacionit ka té drejté té fillojé procedurén pér fitimin e
dizajnit industrial né pajtim me kété ligj derisa t& mos déshmohet e kundérta.

3. Nése dizajni éshté krijuar né bazé té kontratés me porosi, e drejta pér dizajnin i takon porositésit té dizajnit
nése me kontraté nuk éshté paraparé ndryshe.

4. Nése dizajni éshté krijuar nga dizajnuesi gjaté kryerjes sé detyrave té punés sii punésuar apo duke i zbatuar
késhillat e punédhénésit, e drejta pér dizajn industrial i takon punédhénésit, nése me kontraté nuk éshté e
paraparé ndryshe.

5. Personi né emér té té cilit éshté regjistruar dizajni industrial ose personi né emér té té cilit éshté paraqitur
aplikacioni para regjistrimit, do t& konsiderohet se éshté person qé ka té drejté né té gjitha procedurat qé
zhvillohen né API lidhur me dizajnin né fjalé e po ashtu edhe né ¢do proceduré tjetér.

Neni 13
Krijimi i pérbashkét i dizajnit industrial

1. Nése dizajni éshté krijuar nga puna e pérbashkét e disa dizajnuesve, e drejta pér dizajnin industrial u takon
atyre ose trashégimtaréve ligjoré té tyre dhe konsiderohet se ata kané té drejté né dizajnin industrial né pajtim
me kété ligj.

2. Pjesa e secilit dizajnues né dizajnin e krijuar né ményré té pérbashkét, pércaktohet né bazé
té kontributit té secilit dizajnues, pérve¢ nése me kontraté pércaktohet ndryshe.

3. Nése kontributi i dizajnuesve nuk pércaktohet né kontraté dhe nuk mund té pércaktohet né bazé té kontributit
té secilit dizajnues, ata konsiderohen té barabarté.

Neni 14
Té drejtat morale té dizajnuesit

1. Dizajnuesi ka té drejté morale té ceket si dizajnues né té gjitha dokumentet gjaté ekspozimit publik té dizajnit
té tij, pavarésisht se a éshté paragqités i aplikacionit apo bartés i sé drejtés sé dizajnit industrial té regjistruar.

2. E drejta morale e dizajnuesit nuk mund té bartet.

3. Nése disa dizajnues kané marré pjesé sé bashku né krijimin e dizajnit, e drejta nga paragrafi 1. i kétij neni
duhet t'u takojé té gjithé dizajnuesve, pavarésisht kontributit t& tyre né krijimin e dizajnit.

Neni 15
Té drejtat pér dizajnin industrial

Personat fizik dhe juridik, vendor dhe té huaj, kané té drejta t€ barabarta né fitimin dhe mbrojtjen e dizajnit
sipas kétij ligji.
KAPITULLI I IV
EFEKTET E DIZAJNIT INDUSTRIAL TE REGJISTRUAR

Neni 16
Fitimi i dizajnit industrial

1. Dizajni industrial fitohet me nxjerrjen e vendimit pér regjistrim dhe regjistrimin e dizajnit né regjistér.

2. Data e regjistrimit né regjistér éshté e njéjté me datén e nxjerrjes sé vendimit pér fitimin e sé drejtés sé
dizajnit industrial.

Neni 17
Té drejtat ekskluzive té fituara nga dizajni industrial

1. Pronari i dizajnit industrial e ka té drejtén ekskluzive pér pérdorimin e dizajnit té regjistruar dhe ndalimin e
paléve té treta pér ta pérdorur dizajnin pa lejen e tij.

2. Pérdorimi, sipas paragrafit 1. t&€ kétij neni, pérfshin pérpunimin, ofertén, vénien né treg, importimin,
eksportimin, pérdorimin e produktit né té cilin &shté pérfshiré apo pér té cilin zbatohet dizajni, dhe deponimin
e produktit té tillé pér kéto géllime.

3. Nése publikimi i dizajnit té regjistruar industrial €shté shtyré konform nenit 45 té kétij ligji, gjaté kohés sa vien
shtyrja, pronari ka té drejté t'ua ndalojé personave té treté pérdorimin e dizajnit sipas paragrafit 2. té kétij neni
vetém nése ky pérdorim éshté rezultat i kopjimit té€ dizajnit té regjistruar.

Neni 18
Kufizimet e té drejtave ekskluzive gé rrjedhin nga e drejta e dizajnit

1. E drejta ekskluzive nuk mund té realizohet ndaj:
1.1. veprimeve té ndérmarra pér géllime private dhe jotregtare;
1.2. veprimeve té ndérmarra pér géllime eksperimentale;
1.3. veprimeve té reprodukimit t& ndérmarra me géllim té citimit apo edukimit, nése kjo éshté né
pajtim me rregullat e mirésjellies né afarizém dhe nuk shkakton dém gjaté pérdorimit normal té

dizajnit si dhe té ceket burimi.

2. Pérveg veprimeve té cekura né paragrafin 1. té kétij neni, té drejtat ekskluzive gé rrijedhin nga dizajni
industrial pas regjistrimit nuk mund té realizohen lidhur me:

2.1. pajisjet e fluturakeve té regjistruara né shtetin tjetér, kur ato pérkohésisht hyjné né
territorin e Kosovés;

2.2. importin e pjeséve rezervé dhe atyre shtese né Kosové, me géllim té riparimit t&€ mjeteve té tilla;

2.3. realizimin e riparimeve té atyre mjeteve.

Neni 19
E drejta né bazé té pérdorimit t€ méhershém té dizajnit

1. Personi i treté ka té drejtén né dizajn né bazé té pérdorimit t&€ méhershém, nése mund té€ argumentoj se para
datés sé dorézimit té& aplikacionit pér dizajn, apo para datés sé pérparésisé, nése éshté kérkuar, né territorin
e Republikés sé Kosovés e ka filluar né mirébesim pérdorimin e dizajnit apo ka kryer pérgatitje paraprake me
géllim té pérdorimit dhe nése dizajni i tillé nuk &shté krijuar me kopjimin e dizajnit t&€ mbrojtur mé paré.

2. E drejta e pérdorimit t&€ méhershém ia jep té drejtén personit té treté qé dizajnin ta pérdor pér géllime pér té
cilat éshté menduar pérdorimi i tij apo pér té cilat jané béré pérgatitje para datés sé dorézimit té aplikacionit pér
dizajn industrial apo para datés sé pérparésisé sé€ pranuar, nése pérparésia éshté kérkuar.

3. E drejta e pérdorimit t&€ méhershém nuk mund t'u jep personave té treté té drejté pér pérdorim té dizajnit.
4. E drejta e pérdorimit t&¢ méhershém nuk mund té bartet, pérveg kur personi i treté éshté

ndérmarrés dhe dizajni bartet bashké me bartjen e ndérmarrjes né kuadér té sé cilés jané ndérmarré veprimet

dhe jané béré pérgatitjet.

Neni 20
Humbija e té drejtave

Me futjen né treg nga pronari i dizajnit industrial né Republikén e Kosovés, té produktit i cili e pérmban dizajnin
industrial, ai i humb té drejtat ekskluzive né raport me até produkt pér territorin e Republikés sé Kosovés.
KAPITULLI V
DIZAJNI INDUSTRIAL SI OBJEKT | PRONESISE

Neni 21
Bartja e té drejtés

1. Bartési i té drejtés sé Dizajnit Industrial mund t'i barté té drejtat e tij lidhur me dizajnin industrial tek personat
tjeré. Bartja mund té jeté e ploté apo e pjesshme.

2. Bartja mund té regjistrohet né regjistér dhe té publikohet né buletinin e API-sé me kérkesé té ndonjérés nga
palét né bazé té marréveshjes paraprake midis tyre. Regjistrimi i bartjes sé té drejtave né regjistér duhet té
déshmohet me njé kontraté pér bartjen e té drejtave apo me njé deklaraté té vértetuar tek organi kompetent
pér bartjen e té drejtave dhe té nénshkruar nga té dyja palét.

3. Bartja ka efekt ndaj personave té treté pas regjistrimit né regjistér.

4. Kérkesa pér regjistrimin e bartjes sé té drejtave, taksat dhe té€ dhénat qé duhet t'i pérmbajé kérkesa
rregullohen me akt nénligjor t& nxjerré nga Ministri.

Neni 22
Kontrata pér licencé

1. Pronari i dizajnit industrial mund té 1éshojé licencé ekskluzive apo joekskluzive pér shfrytézimin e dizajnit
industrial né térési apo pjesérisht, pér njé pjesé apo pér téré territorin e Republikés sé Kosovés.

2. E drejta pér shfrytézimin e dizajnit industrial fitohet né bazé té kontratés sé licencés dhe ka efekt ndaj
personave té treté pas regjistrimit t€ licencés né regjistér.

3. Kontrata pér licencén duhet té jeté né formé té shkruar dhe e nénshkruar nga ana e paléve kontraktuese.

4. Pronari i dizajnit industrial mund ti realizojé té drejtat nga dizajni ndaj té licencuarit i cili e shkel ndonjé
dispozité té kontratés pér licencén, e veganérisht né lidhje me kohézgjatjen e licencés, formén né té cilén mund
té pérdoret dizajni, sasiné e produkteve pér té cilat éshté dhéné licenca, cilésiné e produkteve té& prodhuara
nga i licencuari si dhe territorin e pérdorimit té dizajnit.

5. | licencuari mund té inicioj procedura gjygésore lidhur me shkeljen e té drejtave qé rrjedhin nga dizajni
industrial vetém nése pronari i dizajnit industrial pajtohet me kété.

6. | licencuari mund té Iéshojé nénlicencé vetém nése kjo pércaktohet me kontraté.

7. Regjistrimi i licencés béhet me kérkesé té pronarit té€ dizajnit ose fituesit té licencés, me kusht qé API-sé t'i
parashtrohet kopja e kontratés pér licencén.

8. Regjistrimi i kontratés pér licencé publikohet né buletinin e API-sé.

9. Forma dhe pérmbajtja e kérkesés pér regjistrimin e kontratés pér licencé pércaktohet me akt nénligjor té
nxjerré nga Ministri.

Neni 23
E drejta e pengut né dizajnin industrial

1. Dizajni industrial mund té jeté objekt i pengut.

2. Me kérkesé té pengmarrésit ose pengdhénésit, pengu duhet té regjistrohet né regjistér dhe té publikohet né
buletinin e API-sé.

3. Gjykata gé e zbaton pengun sipas detyrés zyrtare e informon API-né pér zbatimin e pengut ndaj dizajnit me
géllim té regjistrimit né regjistér dhe publikimit né buletinin e API-sé.

4. Pengu ka efekt tek palét e treta vetém pas regjistrimit né regjistér. Regjistrimi i pengut publikohet né buletinin
e API.

5. Forma dhe pérmbaijtja e kérkesés pér regjistrimin e pengut pércaktohet me akt nénligjor t&€ nxjerré nga
Ministri.
Neni 24
Procedura e pérmbarimit

1. Dizajni industrial mund té jeté objekt i procedurés sé pérmbarimit.

2. Organi kompetent gé vendos pér pérmbarimin duhet ta njoftojé menjéheré API-né pér procedurén rreth
pérmbarimit lidhur me dizajnin me géllim té regjistrimit né regjistér dhe publikimit né buletinin e API-sé.

Neni 25
Procedurat e falimentimit

Kur dizajni industrial pérfshihet né procedurat e falimentimit, autoriteti kompetent duhet ta njoftojé API-né
lidhur me procedurat e paaftésisé paguese me qéllim té regjistrimit t& kétyre t€ dhénave né regjistér dhe
publikimit né buletinin e API-sé.

Neni 26
Aplikimi pér regjistrimin e dizajnit industrial si objekt i pronésisé

Dispozitat e neneve 21, 22, 23, 24 dhe 25 té kétij ligji zbatohen né pérputhje me aplikacionet pér regjistrim té
dizajneve industriale.

KAPITULLI VI
APLIKIMI PER REGJISTRIMIN E DIZAJNIT INDUSTRIAL

Neni 27
Inicimi i procedurés pér regjistrimin e dizajnit industrial

Procedura pér regjistrimin e dizajnit industrial fillon me dorézimin e aplikacionit né API.

Neni 28
Pérmbajtja e aplikacionit

1. Aplikacioni pér dizajnin industrial duhet té pérmbajé:
1.1. kérkesén pér regjistrimin e dizajnit industrial;
1.2. t& dhénat pér paraqitésin e aplikacionit;
1.3. dukjen e dizajnit e cila duhet té jeté e pérshtatshme pér riprodhim. Megjithaté, nése aplikacioni
éshté pér dizajn dydimenzional, ndérsa aplikacioni e pérmban kérkesén pér shtyrjen e publikimit né
pajtim me nenin 45 té kétij ligji, atéheré paraqitja e dizajnit né APl mund té€ béhet me mostér.

2. Aplikacioni pér dizajn industrial duhet t&€ pérmbajé edhe:

2.1. emértimin e produkteve né té cilat do té inkorporohet dizajni ose né té cilat ka pér géllim té
zbatohet;

2.2. té dhénat pér pérfagésuesin e autorizuar, autorizimin nése paragqitési i aplikacionit e posedon;
2.3. té dhénat pér pérfagésuesin e pérbashkét, nése ka njé té tillé.
3. Aplikacioni pér dizajn industrial mund té pérmbajé edhe:
3.1. pérshkrimin me té cilin shpjegohet dukja apo mostra e dizajnit;
3.2. kérkesén pér shtyrjen e publikimit té€ dizajnit té regjistruar né pajtim me nenin 45 té kétij ligji;

3.3. klasifikimin e produktit sipas klasés né té cilin do té inkorporohet dizajni ose né té cilin ka pér
géllim té zbatohet, né pajtim me Marréveshjen e Lokarnos, duke u bazuar né Klasifikimin e Lokarnos;

3.4. t& dhénat pér dizajnuesin apo dizajnuesit dhe shénimet se dizajnuesi apo dizajnuesit nuk
déshirojné té ceken;

3.5. té dhénat pér déshmité pér pérparésiné sipas neneve 33 dhe 34 té kétij ligji.

4. Forma dhe pérmbaijtja e aplikacionit pér dizajn industrial dhe té gjitha pjesét tjera pérbérése té€ aplikacionit
pércaktohen me akt nénligjor té€ nxjerré nga Ministri.

5. Té dhénat e pérmbajtura né elementet e cekura né paragrafin 2. dhe paragrafin 3., nén-paragrafi 3.1. dhe
3.3. té kétij neni, nuk kané ndikim né véllimin e mbrojtjes sé dizajnit industrial.

6. Aplikacioni duhet té jeté subjekt i pagimit té taksés sé regjistrimit dhe t€ publikimit, ndérsa nése éshté
kérkuar shtyrja e publikimit sipas paragrafit 3., nén-paragrafit 3.2. té kétij neni, taksa e publikimit duhet té
zévendésohet me pagesén e taksés pér shtyrje té afatit.

7. Déshmia pér pagesén e taksés pérkatése duhet t'i bashkéngjitet aplikacionit.

Neni 29
Aplikacioni i shuméfishté pér dizajne industriale

1. Nése aplikacioni pérmban disa dizajne, pérve¢ né rastet e dekorimeve té tyre, té gjitha produktet né té
cilat do té inkorporohet dizajni ose ato né té cilat ka pér géllim té zbatohet duhet té€ jené né klasén e njéjté té
Klasifikimit t& Lokarnos.

2. Né aplikacionin e shuméfishté duhet t& shénohet numri i dizajnéve pér té cilat kérkohet mbrojtja.

3. Secili dizajn gé éshté i pérfshiré né aplikacion ose né regjistrimin e shuméfishté mund té shqyrtohet ndaras
nga té tjerét, me qéllim té zbatimit té dispozitave té kétij ligji. Dizajni mundet veganérisht, si i pavarur nga té
tjerét, té zbatohet, licencohet, té jeté objekt i pengut, i procedurés sé pérmbarimit apo falimentimit, objekt i
hegjes doré€, vazhdimit t€ mbrojtjes ose transferimit, t€ jeté objekt i shtyrjes sé publikimit apo i shpalljes si i
pavlefshém.

4. Aplikacioni i shuméfishté i nénshtrohet pagesés shtesé té taksés sé regjistrimit dhe publikimit.

Neni 30
Ndarja e aplikacionit t&¢ shuméfishté

1. Aplikuesi mund ta ndajé aplikacionin e shuméfishté né dy apo mé tepér aplikacione, ashtu gé ¢do njéri mund
ta pérmbajé njé apo mé shumé dizajne té produkiit.

2. Secili aplikacion i ndaré nga aplikacioni i shuméfishté e fiton pérparésiné e aplikacionit t& shuméfishté.
3. Kushtet pér ndarjen e aplikacionit t& shuméfishté pércaktohen me akt nénligjor té nxjerré nga Ministri.

4. Ndarja e aplikacionit nga paragrafi 1. i kétij neni duhet t'i nénshtrohet pagesés sé taksés sé ndarjes sé
aplikacionit dhe publikimit.

Neni 31
Data e aplikimit

Data e paragqitjes sé€ aplikacionit pér regjistrim té dizajnit industrial duhet té jeté data kur aplikuesi ia ka dorézuar
API-sé dokumentet gé i pérmbajné té€ dhénat e pércaktuara né nenin 28, paragrafét 1. dhe 2. té kétij ligji.

Neni 32
E drejta e pérparésisé

1. Nése aplikacioni pér regjistrim té€ dizajnit industrial éshté paragitur konform neneve 28 dhe 29 té kétij ligji,
aplikuesi nga data e paraqitjes sé aplikacionit e ka té drejtén e pérparésisé ndaj ¢do aplikuesi tjetér qé e
paraget mé voné aplikacionin pér regjistrim té njé dizajni industrial té njéjté apo identik.

2. Aplikacioni i dorézuar sipas marréveshjes ndérkombétare nénshkruese e sé cilés éshté Republika e Kosovés
e fiton té drejtén e pérparésisé sipas dispozitave t€ marréveshjes pérkatése ndérkombétare.

3. E drejta e pérparésisé e kérkuar konform neneve 33 dhe 34 té kétij ligji ka efekt ashtu qé data e pérparésisé
llogaritet si data e paraqitjes sé aplikacionit pér dizajn industrial me géllim té pércaktimit té té drejtave té cilat
kané pérparési né pajtim me paragrafin 1. té€ kétij neni.

Neni 33
E drejta e pérparésisé sipas Konventés sé Parisit

1. Nése aplikuesi pér dizajn industrial e ka dorézuar aplikacionin pér heré té paré né ndonjé shtet anétar gé
éshté palé e Konventés sé Parisit ose e marréveshjes sé themelimit t€ Organizatés Botérore té Tregtisé,
ai ose pasardhési ligjor i tij, me géllim té dorézimit té aplikacionit pér dizajn industrial sipas kétij ligji pér té

njéjtin dizajn industrial mund té thirret né datén e aplikimit t& paré€, me kusht gé sipas kétij ligji t'ia dorézojé
aplikacionin API-sé brenda afatit prej gjashté (6) muajsh nga data e dorézimit té aplikacionit té€ paré.

2. Aplikuesi gé thirret né té€ drejtén e pérparésisé sipas paragrafit 1. té kétij neni, APIl-sé do t'ia paragesé té
dhénat pérkatése lidhur me aplikacionin né té cilin thirret, shtetin, datén dhe numrin e aplikacionit dhe brenda
afatit prej tre (3) muajsh nga data e aplikimit né API duhet ta dorézojé kopjen e aplikacionit té paré té vértetuar
nga autoriteti kompetent i Shtetit Anétar t&€ Konventés sé Parisit ose Organizatés Botérore té Tregtisé si dhe
pérkthimin e kopjes sé vértetuar né gjuhé zyrtare té€ Republikés sé Kosovés.

3. Nése paraqitési i aplikacionit nuk i pérmbush kushtet konform paragraféve 1. dhe 2. té kétij neni, konsiderohet
se e drejta e pérparésisé nuk éshté kérkuar.

Neni 34
E drejta e pérparésisé nga ekspozimi

1. Nése aplikuesi e ka béré ekspozimin e produktit gé pérbén dizajn industrial né ndonjé ekspozité zyrtare ose
né ndonjé ekspozité ndérkombétare zyrtarisht té pranuar né Kosové ose né ndonjé shtet anétar té€ Konventés
sé Parisit ose Organizatés Botérore t€ Tregtis€, ai mund ta pretendojé pérparésiné nése e paraqet aplikacionin
brenda afatit prej gjashté (6) muajsh nga data e ekspozimit té€ paré té produktit té tillé.

2. Aplikuesi i cili thirret né té drejtén e pérparésisé né bazé té datés sé ekspozimit té produktit éshté i detyruar
gé, krahas aplikacionit né API, brenda afatit prej tre (3) muajsh ta paragesé edhe vértetimin e I€shuar nga ana
e autoritetit kompetent té shtetit anétar t€ Konventés sé Parisit ose Organizatés Botérore té Tregtisé né té cilin
vértetohen té dhénat pér llojin e ekspozités, vendin e mbajties sé ekspozités, datén e hapjes dhe mbylljes,
ditén e paré té ekspozimit té produktit t&€ cekur né aplikacion si dhe déshmi se dizajni i produktit €shté identik
me até té paragitur né aplikacion.

3. Nése paraqitési i aplikacionit nuk i pérmbush kushtet konform paragraféve 1. dhe 2. té kétij neni, konsiderohet
se e drejta e pérparésisé nuk éshté kérkuar.

Neni 35
Certifikata e pérparésisé

Me kérkesé té aplikuesit ose pronarit t€ dizajnit industrial dhe pas pagesés sé taksés sé caktuar, APl Iéshon
certifikatén e pérparésisé.
KAPITULLI I VII
REGJISTRIMI | DIZAJNIT

Neni 36
Regjistri

1. APl e mban regjistrin e aplikacioneve pér regjistrim té dizajnéve industriale gé i plotésojné kushtet konform
nenit 28 té kétij ligji dhe té cilave u éshté pranuar data e paraqitjes sipas nenit 31 té kétij ligji, si dhe regjistrin e
dizajnéve industriale te regjistruara té cilat nuk jané refuzuar pér regjistrim sipas nenit 42 té kétij ligji.

2. Pérmbaijtja e regjistrit pércaktohet me akt nénligjor té nxjerré nga Ministri.

3. Regjistri éshté publik.

4. Nése aplikacioni e pérmban kérkesén pér shtyrje té afatit t& publikimit té regjistrimit konform nenit 45 té kétij

ligji, informata pér kété aplikacion ose regjistrim nuk éshté publike para publikimit té regjistrimit né pajtim me
nenin 44 té kétij ligji.

5. Me kérkesé té palés sé interesuar dhe pas pagesés sé taksés pérkatése, API e léshon njé ekstrakt nga
regjistri.

Neni 37
Buletini i API

API e publikon buletinin e saj me té dhénat e pércaktuara me kété ligj dhe me akte nénligjore.

Neni 38
Taksat

1. Pér té gjitha procedurat e parapara me kété ligj paguhen taksat pérkatése.

2. Taksa caktohet né lartésiné e nevojshme pér t€ mbuluar shpenzimet e shqyrtimit t€ aplikimit dhe té
administrimit té procedurés.

3. Vlera e taksave pércaktohen me akt nénligjor té nxjerr nga Ministri.

4. Nése taksat e parapara nuk jané paguar, aplikimi apo kérkesa do té refuzohet, kurse né rast t&€ mos pagesés
sé taksés pér vazhdimin e mbrojtjes sé dizajnit industrial, dizajni nuk vlen, i humb té drejtat.

Neni 39
Hulumtimi i risisé sé dizajnit
Me kérkesé té palés sé interesuar dhe pas pagesés sé taksés sé caktuar, APl do té ofrojé shérbime qé
pérfshijné hulumtimin e risisé sé€ dizajnéve té regjistruara gé jané né fugi né Republikén e Kosovés.

Neni 40
Pércaktimi i datés sé paragqitjes té aplikacionit pér dizajn industrial

1. Pas pranimit té aplikacionit, API pér pércaktimin e datés sé aplikimit shqyrton nése aplikacioni i plotéson
kushtet konform nenit 28 té kétij ligji.

2. Nése aplikacioni nuk i plotéson kushtet pér pranimin e datés sé aplikimit, APl i Iéshon ftesé aplikuesit qé kéto
mangési t'i plotésoj né afat prej gjashtédhjeté (60) ditésh nga dita e marrjes sé ftesés.

3. Nése paraqitési i aplikacionit i plotéson mangésité e aplikacionit brenda afatit t&€ caktuar né pérputhje me
paragrafin 2. té kétij neni, APl e pércakton datén e plotésimit t&€ mangésive si daté té pranimit té€ aplikacionit.

4. Pas pércaktimit t&€ datés sé aplikimit, API i Iéshon ftesé aplikuesit gé nuk ka paraqitur déshmi pér pagesén
e taksés qé API-sé t'i ofrojé déshmi pér pagesén né afat prej tridhjeté (30) ditésh nga dita e pranimit té ftesés.

5. Nése paraqitési i aplikacionit, né afatin e pércaktuar nuk vepron né bazé té ftesés sé API-s&, aplikacioni
refuzohet me vendim.

6. Aplikacioni té cilit i éshté pranuar data e aplikimit nuk mund té ndryshohet duke e zgjeruar fushéveprimin e
mbrojtjes sé dizajnit.

7. Me kérkesé té aplikuesit ose pronarit t€ dizajnit té€ regjistruar, lejohet pérmirésimi i emrit ose adresés sé
aplikuesit, pronarit té dizajnit ose pérmirésimi i gabimeve té tjera teknike, me kusht gé objekti i mbrojtjes t&€ mos
zgjerohet edhe pasi té jeté paguar taksa shtesé.

8. Pérmbaijtja e kérkesés pér ndryshimet sipas paragrafit 7. t& kétij neni me rregullohet me akt nénligjor té
nxjerré nga Ministri.

Neni 41
Ekzaminimi formal i aplikacionit

1. Me ané té ekzaminimit formal té aplikacionit, API vérteton nése aplikacioni i paraqitur i plotéson kushtet
konform nenit 28, paragrafét 1. dhe 2. té kétij ligji, respektivisht kushtet sipas nenit 29 té kétij ligji pér aplikacionin
e shuméfishté.

2. Nése aplikacioni nuk i plotéson kushtet nga paragrafi 1. i kétij neni, API e fton aplikuesin gé mangésité né
aplikacion t'i plotésojé né afat prej gjashtédhjeté (60) ditésh.

3. Me kérkesén e paraqitésit té aplikacionit, afati nga paragrafi 2. i kétij neni mund té zgjatet mé sé shumti edhe
pér gjashtédhjeté (60) dité té tjera, me kusht gé té jeté paguar taksa shtesé.

4. Nése paraqitési i aplikacionit pér dizajn nuk vepron né bazé té ftesés, aplikacioni refuzohet me vendim.

Neni 42
Refuzimi i regjistrimit té dizajnit industrial

1. APl me vendim e refuzon regjistrimin e dizajnit industrial nése:

1.1. dizajni nuk i plotéson karakteristikat e pércaktuara sipas nenit 3, paragrafit 1., nén-paragrafi 1.5.
té kétij ligji;

1.2. dizajni nuk i plotéson kérkesat e pércaktuara né nenin 10 té kétij ligji; ose

1.3. dizajni pérmban pérdorim té€ palejuar t€ ndonjérit nga elementet e produkteve, té parapara né
nenin 6 t&€ Konventés sé Parisit, ose té shenjave, emblemave apo stemave si dhe mbishkrimeve té
tjera nga ato qé jané paraparé né nenin 6 té€ Konventés sé Parisit, dhe té cilat do té pércaktohen me
akt nénligjor té nxjerr nga Ministri.

2. APl mund ta refuzojé pjesérisht regjistrimin e dizajnit industrial sipas paragrafit 1., nén-paragrafit 1.2. dhe
1.3. té kétij neni, nése dizajni i plotéson kérkesat pér regjistrim duke e ruajtur formén dhe identitetin e dizajnit.

3. Vendimi pér refuzim té regjistrimit t€ dizajnit nuk I€shohet nése aplikuesi nuk éshté informuar paraprakisht
me shkrim lidhur me arsyet e refuzimit dhe nuk éshté ftuar qé ta térheqé aplikacionin ose t'i japé vérejtjet e tij
pér arsyet e refuzimit té regjistrimit.

4. Aplikuesi ka té drejté gé t'i paragesé vérejtjet e veta me shkrim lidhur me arsyet e refuzimit té regjistrimit né
afat prej gjashtédhjeté (60) ditésh nga dita e pranimit té& njoftimit me shkrim konform paragrafit 3. té€ kétij neni,
si dhe té sjellé déshmi pér té dhénat e reja gé do t€ mund té ndikonin né vendimin pérfundimtar t&€ API-sé.

5. Me kérkesé té aplikuesit, afati kohor i cekur né paragrafin 4. t€ kétij neni mund té vazhdohet edhe pér
maksimum gjashtédhjeté (60) dité, me pagesé té taksés pérkatése.

Neni 43
Regjistrimi
Nése aplikacioni i plotéson kushtet pér regjistrimin e dizajnit sipas nenit 41 té kétij ligji, ndérsa aplikimi nuk
éshté refuzuar apo refuzuar pjesérisht sipas nenit 42 té kétij ligji, APl me vendim e regjistron dizajnin, me kusht
gé té jeté paguar taksa pér regjistrim té dizajnit industrial.

Neni 44
Publikimi i dizajnit industrial

1. Dizajni i regjistruar publikohet né buletinin e API-s€. Dizajni i regjistruar prodhon efekte juridike ndaj paléve
té treta nga data e publikimit né buletinin zyrtar t& API-sé.

2. Té dhénat e publikimit pércaktohen me akt nénligjor t& nxjerré nga Ministri.

Neni 45
Shtyrja e publikimit

1. Aplikuesi, me rastin e paraqitjes sé aplikacionit, mund té kérkojé qé publikimi i dizajnit té regjistruar té shtyhet
pér njé periudhé deri né dymbédhjeté (12) muaj nga data e paraqitjes sé aplikacionit ose nése kérkohet e drejta
e pérparésisé, apo data e pranimit.

2. Pas kérkesés dhe plotésimit té kushteve té caktuara nga paragrafi 1. i kétij neni, dizajni regjistrohet, ndérsa
prezantimi i dizajnit dhe asnjé e dhéné lidhur me dosjen e aplikacionit nuk duhet té jené publike.

3. API duhet ta publikojé né buletin kérkesén pér shtyrjen e publikimit té dizajnit té regjistruar industrial, té cilés i

bashkéngjiten t&€ dhénat pér pronarin e dizajnit té regjistruar, data e paraqitjes sé aplikacionit, ndérsa té dhénat
e tjera pércaktohen me akt nénligjor nxjerré nga Ministri.

4. Né rastet nga paragrafi 1. i kétij neni, API, pas skadimit t& afatit pér shtyrjen e publikimit, e fton paraqitésin e
aplikacionit apo pronarin e dizajnit gé né afat prej tridhjeté (30) ditésh nga dita e pranimit té ftesés t'i paraqesé
fotografité dhe paragitjet grafike té dizajnit, né pajtim me nenin 28, paragrafin, 1. nén-paragrafin 1.3. té kétij ligji.
5. Nése pronari i dizajnit nuk vepron né pajtim me ftesén e pérmendur né paragrafin 4. té kétij neni ose
nése taksa e mirémbajtjes pér periudhén e paré pesé (5) vjegare t€ mbrojties sé dizajnit nuk éshté paguar,
konsiderohet se dizajni nuk ka prodhuar efekte juridike.

6. Né rast té paraqitjes sé aplikacionit t& shuméfishté sipas nenit 29 té kétij ligji, dispozitat e paragraféve 1. dhe
3. té kétij neni mund té zbatohen gjithashtu pér disa prej dizajnéve té pérfshira né até aplikacion.

Neni 46
Certifikata e dizajnit industrial

1. Me kérkesé té pronarit t€ dizajnit industrial dhe pas pagesés sé taksés pérkatése, APl i Iéshon certifikaté
pér dizajnin industrial.

2. Pérmbaijtja e certifikatés pércaktohet me akt nénligjor t& nxjerré nga Ministri.

KAPITULLI Vil
FUSHEVEPRIMI DHE KOHEZGJATJA E MBROJTJES SE DIZAJNIT

Neni 47
Fushéveprimi i mbrojtjes

1. Mbrojtja e cila rrjedh nga dizajni industrial pérfshin ¢do dizajn i cili tek shfrytézuesi i informuar nuk 1é
pérshtypje té ndonjé dizajni tjetér.

2. Gjaté pércaktimit té fushéveprimit t&€ mbrojtjes do té merret parasysh shkalla e liris€ qé e ka pasur dizajnuesi
gjaté krijimit té dizajnit.

Neni 48
Kohézgjatja e mbrojtjes

1. Pas regjistrimit nga API, dizajni mbrohet pér njé periudhé pesé (5) vjecare, duke llogaritur nga data e
paraqgitjes sé aplikacionit.

2. Mbrojtja e dizajnit industrial mund té vazhdohet pér njé ose mé shumé periudha shtesé prej pesé (5) vitesh, e

mé sé tepérmi pér periudhén e pérgjithshme prej njézetepesé (25) vitesh, duke llogaritur nga data e paragqitjes
sé aplikacionit.

Neni 49
Vazhdimi i regjistrimit
1. Vazhdimi i regjistrimit t&€ dizajnit industrial béhet me kérkesé té pronarit té sé drejtés ose nga personi i
autorizuar, me kusht qé té jeté paguar taksa pérkatése. Kérkesa pér vazhdim duhet t&€ dorézohet dhe té
paguhet brenda periudhés prej dymbédhjeté (12) muajsh, e cila pérfundon né ditén e fundit t& muajit né té cilin
pérfundon mbrojtja. Nése kérkesa pér vazhdimin e dizajnit nuk béhet brenda kétij afati, afati mund té zgjatet
edhe pér gjashté (6) muaj, né kété rast duhet té€ paguhet njé taksé shtesé.

2. Vazhdimi i regjistrimit fillon ditén e nesérme té datés sé skadimit té afatit t& periudhés sé& méparshme té
mbrojtjes.

3. Vazhdimi regjistrohet né regjistér dhe publikohet né buletinin e API.

4. Taksa pérkatése lidhur me paragrafét 1. dhe 2. té kétij neni dhe té dhénat té cilat duhet t'i pérmbajé aplikacioni
pér vazhdimin e regjistrimit t&€ dizajnit industrial pércaktohen me akt nénligjor t&€ nxjerr nga Ministri.

Neni 50
Ankesat kundér vendimit té API

1. Vendimet e API-sé mund t& ankimohen brenda tridhjeté (30) ditésh nga data e pranimit t&€ vendimit.
2. Ankesat i shqyrton komisioni i ankesave brenda tridhjeté (30) ditésh nga data e pranimit t&€ vendimit.
3. Komisioni i ankesave formohet me vendim té Ministrit.

4. Kundér vendimeve té€ Komisionit t& ankesave mund té paragitet ankesé né Gjykatén kompetente né afat
prej tridhjeté (30) ditésh, nga data e pranimit té vendimit.

5. Komisioni éshté pérgjegjés pér shqyrtimin dhe vendosjen e té gjitha ankesave té parashtruara nga palét
kundér vendimeve té API-sé€. Komisioni e kryen punén e tij né ményré te pavarur, me ndershméri, ndérgjegje
dhe paanshmeéri.

6. Procedurat dhe puna e Komisionit t€ Ankesave rregullohet me akt nénligjor té nxjerr nga Ministri.

KAPITULLI I IX
PERFUNDIMI | EFEKTIT TE DIZAJNIT INDUSTRIAL

Neni 51
Pérfundimi i efektit té dizajnit industrial

1. Dizajni industrial pushon té keté efekt né rastet si né vijim:
1.1. me skadimin e periudhés sé mbrojtjes sipas neneve 48 dhe 49 té kétij ligji;
1.2. né bazé té hegjes doré;
1.3. né bazé té deklarimit té pavlefshmérisé.

2. Pérfundimi i efektit té€ dizajnit industrial regjistrohet né regjistér dhe publikohet né buletinin e API-sé.

Neni 52
Hegja doré nga dizajni industrial

1. Hegja doré nga dizajni industrial béhet pérmes deklaratés me shkrim nga pronari drejtuar API. Deklarata
prodhon efekte juridike pas regjistrimit né regjistér.

2. Né rast té heqgjes doré nga dizajni i cili i nénshtrohet shtyrjes sé afatit té publikimit, vlerésohet se dizajni nuk
ka prodhuar efektet e caktuara me kété ligj.

3. Pronari mund té heqé doré pjesérisht nga dizajni me kusht gé forma e tij e ndryshuar té jeté né pérputhje me
kushtet pér mbrojtje dhe nése ruhet identiteti i dizajnit.

4. Nése licenca éshté e regjistruar, hegja doré nga dizajni do té regjistrohet né regjistér vetém nése pronari i
dizajnit déshmon se e ka informuar té licencuarin lidhur me géllimin e tij pér hegje doré nga dizajni i tij.

5. Nése éshté paraqitur kérkesé né gjykaté lidhur me dizajnin, konform nenit 71 té kétij ligji, API nuk e regjistron
hegjen doré né regjistér pa pélgimin e paraqitésit té kérkesés.

Neni 53
Shpallja e ploté apo e pjesshme e pavlefshmérisé sé dizajnit industrial té regjistruar

1. APl me vendim e shpall dizajnin e regjistruar industrial si térésisht apo pjesérisht té& pavlefshém, nése:
1.1. dizajni nuk éshté dizajn sipas nenit 3, paragrafit 1, nén-paragrafit 1.5. té kétij ligji;
1.2. dizajni nuk i plotéson kérkesat sipas neneve 5, 6, 7, 8, 9 dhe 10 té kétij ligji;
1.3. aplikuesi ose pronari i dizajnit té regjistruar nuk ka té drejté né té sipas kétij ligji;
1.4. dizajni éshté né konflikt me njé dizajn t&€ méhershémi i cili €shté béré publik pas datés sé paraqitjes
sé aplikacionit, ose nése kérkohet pérparésia, pas datés sé pérparésisé dhe gé éshté i mbrojtur nga

data para datés sé cekur nga dizajni i regjistruar né Republikén e Kosovés ose aplikimit pér njé té
drejté té tillé;

1.5. shenja dalluese pérdoret né dizajnin e mévonshém, ndérsa pronari i sé drejtés sé shenjés
dalluese ka té drejté ta ndalojé pérdorimin e tillg;

1.6. nése dizajni pérbén pérdorim té paautorizuar t&€ punés sé& mbrojtur sipas ligjit pér té drejtén e
autorit;

1.7. nése dizajni pérbén pérdorim té padrejté té produkteve té parapara me nenin 6 t€ Konventés
sé Parisit, ose té shenjave, emblemave, stemave dhe mbishkrimeve té ndryshme nga ato gé jané
paraparé me nenin 6 t€ Konventés e Parisit dhe té cilat do té pércaktohen me akt nénligjor té€ nxjerr
nga Ministri.

2. Kur dizajni industrial deklarohet pjesérisht i pavlefshém, mund t& mirémbahet né formén e ndryshuar, nése
ajo formé éshté né pérputhje me kérkesat pér mbrojtje dhe nése ruhet identiteti i dizajnit.

Neni 54
Kérkesa pér shpalljen e pavlefshmérisé

1. Kérkesa pér shpalljen e pavlefshmérisé sé dizajnit sipas nenit 53 té kétij Ligji i paraqitet APl me shkrim.
2. Kérkesa pér shpalljen e pavlefshmérisé mund té paraqitet gjaté periudhés sé mbrojtjes. Kérkesa mund té
paragitet edhe pas pérfundimit té efektit t€ dizajnit, nése paraqitési i kérkesés déshmon se kundér tij kané

filluar procedurat pér shkeljen e kétij dizajni apo se ai e ka filluar procedurén gjyqésore pér té€ vértetuar se nuk

éshté duke e shkelur dizajnin industrial né fjalé.

3. Kérkesa e pranuar sipas paragrafit 1. té€ kétij neni nuk merret parasysh derisa t€ mos jeté paguar taksa
pérkatése.

4. Pérmbaijtja e kérkesés pér shpalljen e pavlefshmérisé pércaktohet me akt nénligjor té nxjerré nga Ministri.

5. Arsyet pér shpalljen e pavlefshmérisé sé dizajnit industrial t&€ pércaktuara sipas nenit 53, paragrafit 1,
nén-paragrafit 1.3 té kétij ligji mund té kérkohen vetém nga personi i cili sipas kétij ligji ka té drejté né dizajn
industrial.

6. Arsyet pér shpalljen e pavlefshmérisé sé dizajnit industrial t€ pércaktuar sipas nenit 53, paragrafit 1., nén-
paragraféve 1.4., 1.5. dhe 1.6. té kétij ligji, mund té kérkohen vetém nga aplikuesi ose nga pronari i sé drejtés
sé kontestuar.

7. Arsyet pér shpalljen e pavlefshmérisé sé dizajnit industrial t€ pércaktuar sipas nenit 53, paragrafit 1., nén-
paragrafit 1.7. té kétij ligji mund té kérkohen vetém nga personi ose subjekti té drejtat e té cilit jané shkelur
nga pérdorimi.

8. Pa paragjykim ndaj dispozitave té pércaktuara né paragrafét 5., 6. dhe 7. té kétij neni, kérkesa pér shpalljen
e pavlefshmérisé sé dizajnit industrial mund té paraqitet nga cilido person fizik ose juridik.

Neni 55
Shqyrtimi i kérkesés pér shpalljen e pavlefshmérisé

1. API e shqyrton kérkesén pér shpalljen e pavlefshmérisé sé dizajnit industrial.

2. Nése API konstaton se kérkesa pér shpalljen e pavlefshmérisé éshté e pranueshme, atéheré API vleréson
nése arsyet pér pavlefshméri, t&€ cekura né aplikacion, e paragjykojné mirémbaijtjen e dizajnit industrial.

3. Gjaté shqyrtimit t& kérkesés, API i fton palét pér t'i paragitur vérejtjet né lidhje me kérkesén, né afat pre;j
gjashtédhjeté (60) ditésh nga data e pranimit té ftesés me shkrim.

4. Me kérkesé té palés, afati kohor i pérmendur né paragrafin 3. té kétij neni mund té vazhdohet edhe pér
gjashtédhjeté (60) dité, pas pagesés sé taksés pérkatése.

5. Nése nuk jané pérmbushur kushtet pér shpalljen e pavlefshmérisé sé dizajnit sipas nenit 53 té€ kétij ligji,
atéheré API me vendim e refuzon kérkesén pér shpalljen e pavlefshmérisé.

Neni 56
Pjesémarrja e shkelésit té dyshuar né proceduré

1. Né rast té paraqities sé kérkesés pér shpalljen e pavlefshmérisé sé dizajnit industrial té regjistruar, té
paraqgitur gjaté periudhés sé mbrojtjes dhe derisa API nuk ka marré ende vendim, personi i treté€ i cili déshmon
se kundér tij éshté filluar proceduré gjygésore pér shkak té shkeljes sé kétij dizajni si dhe paraqitési i kérkesés
pér shpallje t& pavlefshmérisé mund té bashkohen si palé né procedurén e shpalljes sé pavlefshmérisé sé
dizajnit, ndérsa kérkesa e tillé paraqitet né API.

2. Paragrafi 1. i kétij neni zbatohet edhe né rastet kur pala e treté déshmon se pronari i sé drejtés sé dizajnit
industrial ka kérkuar gé ta ndérpresé shkeljen e dyshuar té€ dizajnit dhe se pala e treté e ka filluar procedurén
pér té vértetuar se nuk e ka shkelur dizajnin industrial.

3. Kérkesa pér t'u bashkuar si palé duhet té paragitet me shkrim dhe pérfshin deklarimin e arsyeve pér
bashkim. Kérkesa shqyrtohet pasi té jeté paguar taksa pérkatése sipas nenit 54, paragrafit 3. té kétij ligji.

Neni 57
Efektet juridike té shpalljes sé pavlefshmérisé

Nése dizajni industrial shpallet i pavlefshém, atéheré té gjitha efektet juridike gé rrijedhin nga regjistrimi i tij jané
té pavlefshme.

KAPITULLI X
ZBATIMI | TE DREJTAVE CIVILO-JURIDIKE

Neni 58
Gjykata kompetente

Pér té gjitha rastet e shkeljes sé té drejtave té dizajnit industrial vendos Gjykata kompetente sipas dispozitave
ligjore né fuqi.

Neni 59
Personat qé kané té drejté té kérkojné zbatimin e té drejtave té dizajnit

Pérpos pronarit té€ dizajnit dhe personave té autorizuar prej tij, zbatimin e té€ drejtave té dizajnit té fituara nga ky
ligj kané té drejté ta kérkojné edhe té licensuarit me licencé ekskluzive nga pronari i dizajnit deri né até masé
né té cilén e kané fituar té drejtén e pérdorimit té dizajnit industrial né bazé té kontratés pér licencé sipas kétij

ligii.

Neni 60
Kérkesa pér deklarimin dhe kérkesa pér ndérprerjen e shkeljes sé dizajnit

1. Pronari i dizajnit mund té iniciojé proceduré gjygésore pér vértetimin e shkeljes sé té drejtave té dizajnit té
tij duke e kérkuar deklarimin e shkeljes kundér personit i cili € ka shkelur té€ drejtén e dizajnit duke e kryer pa
autorizim ndonjérin nga veprimet e pércaktuara sipas nenit 17 té kétij ligji.

2. Pronari i dizajnit industrial mund t€ iniciojé proceduré gjygésore kundér personit i cili e ka shkelur dizajnin
duke e kryer pa autorizim ndonjérin nga veprimet e pércaktuara sipas nenit 17 té kétij ligji, duke e kérkuar
ndalimin e shkeljeve té tilla ose té ngjashme né té ardhmen.

3. Pronari i dizajnit mund té iniciojé proceduré gjyqgésore kundér personit i cili ka ndérmarré veprime pa
autorizim, qé e kané shkelur apo pérbéjné tentim serioz pér shkelje té dizajnit dhe ta kérkojé ndalimin e
veprimeve té tilla.

4. Procedura sipas paragraféve 1., 2. dhe 3. té kétij neni mund té iniciohet kundér personit i cili gjaté aktivitetit
afarist kryen shérbime qé pérdoren né veprimet gé e shkelin dizajnin ose nga té cilat mund té pasojé shkelja
e dizajnit.

5. Me kérkesén e palés pérgjegjése qé éshté subjekt i masave té parapara né nenet 60 dhe 61 té kétij ligji,
gjykata, né vend té aplikimit t& masave, mund té urdhérojé pagesé té kompensimit monetar pér palén e
démtuar, nése éshté vepruar pa géllim dhe pa neglizhencé, po qé se ekzekutimi i masave né fjalé do tii
shkaktonte dém jo-proporcional dhe nése kompensimi monetar pér palén e démtuar duket arsyeshmérisht i
kénaqshém.

Neni 61
Kérkesa pér konfiskim dhe shkatérrim té produkteve

1. Pronari i dizajnit mund té iniciojé proceduré gjygésore kundér ¢do personi i cili e ka shkelur dizajnin duke e
kryer pa autorizim ndonjérin nga veprimet sipas nenit 17 té€ kétij ligji, duke kérkuar qé produktet qé pérbejné
shkelje té€ dizajnit t& largohen nga tregu, té konfiskohen apo asgjésohen me shpenzime té shkelésit.

2. Gjykata e cakton masén pérkatése kundér té paditurit sipas paragrafit 1. té€ kétij neni, me shpenzime té té
paditurit, pérveg rasteve kur ekzistojné arsye té veganta gé t&€ mos ndérmerret njé veprim i tillé.

3. Shqiptimi i masés nga gjykata sipas paragrafit 1. t& kétij neni duhet té jeté né proporcion me shkeljen.

Neni 62
Kérkesa pér kompensim té démit, kompensim té zakonshém dhe pasurim té
padrejté

1. Pronari i dizajnit mund té iniciojé proceduré gjygésore kundér personit i cili, me dijeni ose me bazé té
arsyeshme té dijes, i ka shkaktuar dém duke i kryer pa autorizim veprimet sipas nenit 17 té kétij ligji, dhe té
kérkojé kompensim pér démin e shkaktuar né pérputhje me dispozitat ligjore.

2. Gjykata pér pércaktimin e shumés sé démeve i merr parasysh té gjitha aspektet relevante, si¢ jané pasojat
negative ekonomike, pérfshiré humbjen e fitimit qé i éshté shkaktuar palés s€ démtuar, apo fitimin e padrejté
nga shkelési dhe elementet e tjera nga faktorét ekonomikeé si¢ éshté paragjykimi moral i shkaktuar nga mbajtési
i sé drejtés nga shkelési. Si njé alternativé pér paragrafin 1 té€ kétij neni, né raste té pérshtatshme, kompensimi
mund té llogaritet edhe si njé shumé paushall mbi bazén e elementeve si¢ jané shumat e licencave apo
taksave té cilat do té ishin té arritshme, nése shkelési do té kishte kérkuar njé licencé pér ta pérdorur dizajnin
nga pronari i dizajnit.

3. Kur shkelési nuk ka gené né dijeni se €shté pérfshiré né aktivitetin shkelés, gjykata mund ta urdhérojé kthimin
e fitimeve té realizuara nga shkelési nga eksploatimi i paautorizuar i dizajnit sipas rregullave té pérgjithshme té
pasurimit t& pabazé apo shpérblimit t&€ démit té€ pércaktuara né Ligjin pérkatés pér Marrédhéniet e Detyrimeve.

4. Kérkesat sipas neneve 60 dhe 61 té kétij ligji dhe paragraféve 1.,2. dhe 3. té€ kétij neni, mund té parashtrohen
brenda tri (3) viteve nga data kur éshté béré e njohur shkelja apo démi si dhe shkelési pér paditésin, dhe jo mé
voneé se pesé (5) vite nga data e shkeljes apo data e shkeljes sé fundit né rast té pérséritjes t&€ vazhdueshme,
pérve¢ nése parashihet ndryshe né Ligjin pérkatés pér Marrédhéniet e Detyrimeve.

Neni 63
Kérkesa pér publikimin e aktgjykimit

1. Pronari i dizajnit mund té kérkojé gé aktgjykimi i gjykatés me té cilin vértetohet shkelja e ploté apo pjesshme
e sé drejtés sé dizajnit t&€ publikohet né mjetet e informimit publik, me shpenzimet e té paditurit.

2. Gjykata vendos brenda kufijve té kérkesés pér publikimin e térésishém ose té pérséritshém té aktgjykimit
dhe mijetin e informimit se ku do té béhet publikimi.

Neni 64
Kérkesa pér informacione

1. Pronari i dizajnit industrial, i cili ka iniciuar proceduré civile pér zbatimin e dizajnit né rastet e shkeljes, mund
t'i kérkojé informatat pér origjinén dhe rrjetin e shpérndarjes sé produkteve gé e shkelin dizajnin.

2. Kérkesa sipas paragrafit 1. té€ kétij neni mund té paraqitet né formé té padisé pér marrjen e masave té
pérkohshme kundér:

2.1. personit kundér té cilit éshté ngritur padi sipas paragrafit 1. té& kétij neni;
2.2. personit té cilit i jané gjetur né posedim mallra shkelése né shkallé komerciale;

2.3. personit i cili éshté gjetur se i ka pérdorur shérbimet pér té cilat dyshohet se e shkelin dizajnin
né njé shkallé komerciale;

2.4. personave té cilét gjaté ushtrimit té aktivitetit afarist té€ tyre ofrojné shérbime apo i pérdorin

shérbimet e ofruara né aktivitetet e dyshuara qé e shkelin dizajnin apo;

2.5. personit pér té cilin déshmohet se éshté pérfshiré né prodhimin ose shpérndarjen e produkteve
apo ofrimin e shérbimeve té dyshuara gé e shkelin dizajnin.

3. Kérkesa périnformata pér origjinén dhe rrjetin e shpérndarjes sé produkteve dhe shérbimeve sipas paragrafit
1. té kétij neni mund té pérfshijé né vecanti:

3.1. informatat pér emrat dhe adresat e prodhuesve, shpérndarésve, furnitoréve dhe pronaréve té
tjeré t& méparshém té produkteve dhe shérbimeve, shitésve me shumicé dhe pakicé;

3.2. informatat pér sasité e prodhuara, shpérndara, pranuara dhe porositura, si dhe ¢mimin pér
produktet dhe shérbimet.

4. Nése personi né fjalé refuzon té ofrojé informata pa arsye bindése, ai éshté pérgjegjés pér démin e shkaktuar,
né pajtim me dispozitat ligjore né fugqi.

5. Dispozitat e kétij neni duhet té aplikohen pa i paragjykuar dispozitat e tjera té cilat:
5.1. u japin bartésve té drejta pér té€ marré informata mé té plota;

5.2. e rregullojné shfrytézimin e informacionit t& komunikuar sipas kétij neni ne procedura civile dhe
penale;

5.3. e rregullojné pérgjegjésiné pér kegpérdorim té té drejtés né informacion;

5.4. ofrojné mundési pér refuzim té informacionit gé do ta detyronte personin e referuar né paragrafét
1. dhe 2. té kétij neni ta pranojé pjesémarrjen e té aférmve né shkelje t&€ ndonjé dizajni;

5.5. e rregullojné mbrojtjen e burimeve té informacionit konfidencial apo pérpunimin e t& dhénave
personale.

6. Dispozitat e kétij neni nuk aplikohen ndaj neneve 60 dhe 61 té kétij ligji, q& e rregullojné ruajtien dhe
sigurimin e déshmive.

Neni 65
Kérkesa pér transferimin e té drejtave té dizajnit pérmes gjykatés

1. Nése aplikacioni pér dizajn éshté paraqitur nga personi i paautorizuar apo éshté regjistruar né regjistér né
emrin e personit né kundérshtim me dispozitat e neneve 11, 12, 13 dhe 14 té kétij ligji, personi i autorizuar
mund té paraqesé né gjykaté kérkesé pér transferimin e dizajnit industrial, ose kérkesén qé té regjistrohet né
regjistér si dizajnues né pajtim me nenin 16 té kétij ligji.

2. Personi i autorizuar sipas paragrafit 1. té kétij neni mund té iniciojé proceduré gjyqgésore pér transferim té
dizajnit gjaté téré kohézgjatjes sé mbrojtjes sé dizajnit industrial.

3. Gjykata duhet menjéheré sipas detyrés zyrtare ta informojé API-né pér aktgjykimin ndaj té cilit nuk mund té
paragitet ankesé, me géllim té regjistrimit t& transferimit né regjistér pér publikim né buletinin e API-sé.

4. Nése dizajni transferohet pérmes aktgjykimit, licenca dhe té drejtat e tjera qé jané né favor té personave té
treté pushojné né ditén e hyrjes né regjistér té transferimit.

5. Nése para regjistrimit té transferimit gjygésor té dizajnit, bartési i paautorizuar i dizajnit pérkatés ose i
licencuari e kané pérdorur dizajnin ose kané béré pérgatitie serioze dhe efektive pér ta pérdorur até né
mirébesim, gjykata mund t'ua njohé atyre té drejtén pér licencé joekskluzive pér pérdorim té tillé dhe até pas
kérkesés sé paraqitur né gjykaté jo mé voné se tre (3) muaj nga dita e regjistrimit té transferimit.

Neni 66
Masat e pérkohshme né rast té shkeljes sé dizajnit

1. Me kérkesé té pronarit té dizajnit, i cili vérteton se dizajni éshté shkelur ose éshté kércénuar té shkelet,
gjykata mund ta shqiptojé marrjen e masave té pérkohshme me qgéllim gé t’i japé fund ose ta parandalojé
shkeljen dhe né vecganti:

1.1. ta urdhérojé shkelésin e supozuar gé t'i ndalojé apo t'i térheqé veprimet gé shkelin dizajnin
industrial, gjykata gjithashtu mund té |éshojé urdhér té tillé, kundér njé€ ndérmjetésuesit, shérbimet e
té cilit jané duke u pérdorur nga personi i treté pér té shkelur dizajnin;

1.2.taurdhérojé konfiskimin ose dorézimin e produkteve qé e shkelin ndonjé dizajn pér ta parandaluar
hyrjen né treg apo |évizjen brenda kanaleve té afarizmit dhe largimin e produkteve nga tregu.

2. Né rast té shkeljes sé béré né shkallé komerciale, me kérkesén e mbajtésit t€ dizajnit, i cili i demonstron
rrethanat gé mund ta rrezikojné riparimin nga démi, gjykata, pérve¢ se i urdhéron masat e pérkohshme té
pérmendura né paragrafin 1. té kétij neni, mund té urdhérojé edhe sekuestrim preliminar té pronés sé luajtshme
dhe té paluajtshme té shkelésit té pretenduar, pérfshiré edhe ngrirjen e llogarive bankare dhe aseteve té tjera.

3. Me qéllim té shqiptimit dhe ekzekutimit t¢ masave té pérkohshme nga paragrafi 2. i kétij neni, gjykata
mund té kérkojé nga pala kundérshtuese ose personat né fjalé gé t'i komunikojné dokumentet financiare
dhe komerciale apo qasjen né informacione relevante. Gjykata e siguron mbrojtien e konfidencialitetit té
informacioneve té tilla dhe e ndalon ¢farédo keqpérdorimi té kétyre té dhénave.

4. Masat e pérkohshme nga paragrafét 1., 2. dhe 3. té kétij neni mund té shqiptohen pa e informuar palén
kundérshtuese, nése aplikuesi vérteton se masat tjera nuk do té ishin efektive, apo se ¢farédo vonese do té
shkaktonte dém té pariparueshém pér té. Né rast té tillé, palét duhet t& informohen pa vonesé, dhe mé sé largu
pas ekzekutimit t& masave. Njé shqyrtim, pérfshiré té€ drejtén pér t'u dégjuar, béhet sipas kérkesés sé palés
kundérshtare me qgéllim t&€ vendosjes, brenda kohés sé arsyeshme pas njoftimit pér masat, nése kéto masa
duhet ndryshuar, revokuar apo konfirmuar.

5. Né vendimin ku urdhérohet masa e pérkohshme, gjykata e specifikon kohézgjatjen e masés dhe nése masa
éshté urdhéruar para fillimit t€ procedurés pér ¢éshtjet meritore té rastit, periudha brenda sé cilés duhet té
iniciojé padiné pér té arsyetuar masén, e qé nuk duhet t'i kalojé njézet (20) dité pune apo tridhjeté e njé (31)
dité kalendarike nga data e njoftimit t&€ masés sé pérkohshme, cilado gé éshté mé e gjata. Né mungesé té njé
kérkese pér té filluar proceduré pér ¢éshtjet meritore té rastit brenda periudhés sé lartcekur, i padituri mund ta
kérkojé revokimin ose pushimin e efektit t&€ masave té pérkohshme.

6. Gjykata né lidhje me masat e referuara né paragrafét 1., 2. dhe 3. té kétij neni, do té kérkojé nga mbaijtési i
dizajnit ¢farédo déshmie qgé justifikon njé shkallé t&€ mjaftueshme té sigurisé se éshté mbajtés i té& drejtave dhe
se té drejtat jané shkelur apo se njé shkelje e tillé éshté e pashmangshme.

7. Nése masa e pérkohshme revokohet apo skadon pér shkak té njé vepre ose |€shimi nga paditési, apo nése
vértetohet se nuk ka pasur shkelje ose kércénim té shkeljes sé njé dizajni, me kérkesé té kundérshtarit, gjykata
mund ta urdhérojé paditésin qé té ofrojé kompensim adekuat pér ¢farédo démi té shkaktuar nga kéto masa.

Neni 67
Masat e pérkohshme pér ruajtjen e déshmisé

1. Me kérkesé té pronarit té dizajnit i cili ka ofruar déshmi pér té vértetuar se dizajni éshté shkelur ose mund
té shkelet, dhe éshté e mundur qé déshmia relevante nuk mund té sigurohet ose do té béhet me e véshtiré
té sigurohet, gjykata mundet g€, edhe para fillimit t&€ procedurés pér ¢géshtjet meritore, té urdhérojé masé té
pérkohshme pér ta ruajtur déshminé me kusht t& mbrojtjes sé informacionit konfidencial.

2. Pérmes masés sé pérkohshme té pércaktuar né paragrafin 1. té& kétij neni, gjykata mund ta urdhérojé né
vecganti:

2.1. pérshkrimin e detajuar té produkteve té dyshuara pér shkeljen e dizajnit, me ose pa marrjen e
mostrave;

2.2. sekuestrimin e produkteve shkelése;

2.3. sekuestrimin e materialeve dhe mjeteve té pérdorura pér prodhimin, shpérndarjen e produkteve
shkelése si dhe dokumentacionit gé ka té béjé me to.

3. Masat e pérkohshme té pércaktuara né paragrafin 1 té kétij neni mund té€ urdhérohen, nése éshté e
nevojshme, pa u dégjuar pala kundérshtuese, nése aplikuesi vérteton dhe e bén té qarté se ekziston rreziku
gé déshmia mund té shkatérrohet ose qé ¢farédo vonese ka mundési té€ shkaktojé dém té pariparueshém pér
mbaijtésin e dizajnit. Njoftimi duhet t'u jepet paléve té prekura pa vonesé mé sé voni deri né ekzekutimin e
masave. Njé shqyrtim, pérfshiré té drejtén pér t'u dégjuar, duhet t& béhet sipas kérkesés sé palés sé prekur
me géllim t& vendimmarrjes, brenda njé kohe té arsyeshme pas njoftimit t&€ masés, nése duhet t& modifikohet,
revokohet ose konfirmohet.

4. Né vendimin gé e urdhéron masén e pérkohshme, gjykata duhet ta specifikojé kohézgjatjen e masés sé tillé
dhe nése masa éshté urdhéruar para fillimit t&€ procedurave gjyqgésore, periudhén brenda sé cilés aplikuesi
duhet té iniciojé veprime ligjore pér ta arsyetuar masén, e qé duhet té jeté brenda afatit prej njézet (20) dité
pune dhe jo mé shumé se tridhjeté e njé (31) dité kalendarike, cilado gé skadon mé voné nga dita e komunikimit
té vendimit pér paditésin dhe nése padia nuk dorézohet brenda késaj periudhe, masa e pérkohshme do té
revokohet.

5. Gjykata duhet té keté autoritet t€ urdhérojé gé masat pér ruajtje té& déshmisé té kushtézohen me deponimin
e sigurisé adekuate nga i padituri apo njé siguri ekuivalente té& synuar pér té siguruar kompensimin pér ¢farédo
paragjykimi si¢ parashihet né paragrafin 6. té kétij neni.

6. Né rast se masat e pérkohshme pér ruajtie t& déshmisé revokohen apo skadojné pér shkak té ¢farédo
veprimi ose Iéshimi nga paditési, ose ku éshté gjetur se nuk ka pasur shkelje apo kércénim té shkeljes sé
ndonjé dizajni, gjykata mund ta urdhérojé paditésin, sipas kérkesés sé kundérshtarit, gé té paditurit t'i japé
kompensim té& duhur pér ¢farédo démi té shkaktuar nga kéto masa.

Neni 68
Sigurimi i déshmive gjaté procedurés civile

1. Kur pala né proceduré civile kérkon déshmi té cilat pretendon se i pérkasin palés kundérshtuese apo gé
jané nén kontrollin e saj, gjykata e fton palén kundérshtuese qé t'i paragesé déshmité e tilla brenda afatit té
caktuar kohor.

2. Me kérkesé té palés qé ka prezantuar déshmi pér ta mbéshtetur shkeljen e njé dizajni né njé shkallé
komerciale me géllim té pérfitimit material apo ekonomik dhe ka specifikuar gjaté procedurés déshmi si:
dokumente bankare, financiare ose dokumente komerciale nén kontrollin e palés kundérshtare, gjykata e fton
palén kundérshtuese qé t'i paragesé déshmité e tilla brenda afatit t€ caktuar kohor, me kusht té ruajtjes sé
informacionit konfidencial.

3. Kur pala ftohet qé t'i paragesé déshmité dhe nuk pranon se kéto déshmi i pérkasin dhe jané nén kontroll t&
palés, gjykata mund t'i marré déshmité pér ta vértetuar njé fakt té tillé.

Neni 69
Procedurat e pérshpejtuara

1. Procedura né lidhje me shkeljen e dizajnit duhet té jeté e pérshpejtuar.
2. Me kérkesé té gjykatés ose té palés gé e ka iniciuar procedurén né lidhje me shkeljen e sé drejtés sé dizajnit,
APl e pranon kérkesén pér shpalljen e pavlefshmérisé sé vendimit pér dizajnin industrial té regjistruar té

paraqgitur para ose gjaté procedurés dhe vepron né proceduré té pérshpejtuar. Gjykata, duke i marré parasysh

rrethanat, mund ta vendos pezullimin e procedurés deri né marrjen e vendimit pérfundimtar me kérkesé té
palés pér deklarimin e pavlefshmérisé sé dizajnit industrial.

3. Masat e parapara nga neni 58 deri té€ neni 68 i kétij ligji zbatohen pér ¢farédo shkelje té€ njé dizajni industrial,
pérvec nése ligjet e tjera i parashohin mjetet mé té favorshme pér mbajtésin e dizajnit.

4. Masat, procedurat dhe mjetet e parapara nga neni 58 deri té€ neni 68 i kétij ligji duhet té jené té drejta, té
barabarta, proporcionale, té pérballueshme dhe zhbérése. Ato nuk duhet té€ parashohin afate té paarsyeshme
kohore apo vonesa té paarsyeshme dhe té zbatohen né ményré té tillé pér ta parandaluar krijimin e barrierave
pér tregti legjitime dhe té ofrojné mbrojtje kundér shkeljes sé tyre.

5. Né procedurat nga neni 58 deri té€ neni 68 i kétij ligji zbatohen dispozitat e Ligjit pérkatés pér Procedurén
Kontestimore pér shpenzimet procedurale pér miratimin e kostove ligjore dhe shpenzimeve té palés sé
suksesshme. Cfarédo shpenzimi procedural duhet té€ bartet nga pala humbése. Né vecganti shpenzimet dhe
tarifat ligjore duhet té pérfshijné ¢do shpenzim té ndérlidhur, si¢ jané shpenzimet e déshmitaréve, tarifat e
avokatéve, ekspertéve dhe késhilltaréve tekniké té paléve dhe shpenzimet pér zbulimin e shkelésve.

KAPITULLI XI

PERFAQESIMI

Neni 70
Pérfagésimi nga pérfagésuesit e autorizuar

1. Personat fiziké ose juridiké gé e kané vendbanimin ose seliné e veprimtarisé né Republikén e Kosovés
mund t'i realizojné té drejtat e tyre sipas kétij ligji edhe pérmes pérfagésuesve té autorizuar, té cilét jané té
regjistruar né regjistrin e pérfagésuesve, qé e mban API.

2. Personat fiziké ose juridiké té huaj, gé nuk kané vendbanimin ose seli t& veprimtarisé né Republikén e
Kosovés, mund t'i realizojné té drejtat sipas kétij ligji né procedurat né API vetém pérmes pérfagésuesve té
autorizuar té cilét jané té regjistruar né regjistrin e pérfagésuesve qé e mban API.

Neni 71
Pérfagésuesit e autorizuar

1. Pérfagésimi i personave fiziké apo juridiké para APIl-sé mund té€ béhet nga pérfagésues té autorizuar té
regjistruar me vendim té API-sé né regjistrin e pérfagésueseve qé e mban API.

2. API e regjistron dhe e ¢regjistron personin né Regjistrin e pérfagésuesve té autorizuar, varésisht nése ai
person i plotéson apo nuk i plotéson kushtet té cilat jané té pércaktuara me akt nénligjor té& nxjerré nga Ministri.

Neni 72
Autorizimi i pérfagésuesve té autorizuar

1. Pérfagésuesi i autorizuar pér dizajn industrial mund ta pérfaqgésojé njé person fizik apo juridik para API-sé
né bazé té autorizimit té Iéshuar nga personi fizik apo juridik.

2. Autorizimi mund té jepet pér njé ose mé shumé aplikime apo regjistrime té dizajnéve industriale, si pér ato
ekzistuese ose pér té ardhmen.

3. Autorizimi gé lidhet me té gjitha aplikimet dhe regjistrimet e dizajnéve industriale t€ njé personi fizik apo
juridik njihet si autorizim i pérgjithshém.

4. Autorizimi mund té jeté i kufizuar vetém pér disa veprime té pércaktuara qé ndérmerren prané API-sé.

5. Né rast se higet doré nga dizajni industrial, autorizimi duhet t'i pérmbajé qarté kérkesat e cekura nga pronari
i dizajnit.

Neni 73
Térheqja e autorizimit

1. Pronari i dizajnit mund ta térheqé autorizimin e dhéné pér pérfagésuesin e dizajnit né ¢do kohé.

2. Pasi té informohet pér ndryshimin e pérfagésuesit, APl vazhdon té komunikojé me pérfagésuesin e ri pér
dizajn apo drejtpérdrejt me pronarin e dizajnit.

3. Nése pronari i dizajnit u ka dhéné dy apo mé shumé autorizime pérfagésuesve té ndryshém pér té njéjtin
dizajn, éshté i vlefshém autorizimi i fundit.

Neni 74
Dorézimi i autorizimit

1. Pérfagésuesi i dizajnit industrial & pohon se éshté i autorizuar pér ta pérfagésuar pronarin para API-sé&, por
nuk ia dorézon API-sé autorizimin pér té argumentuar, ftohet qé né afat prej gjashtédhjeté (60) ditésh nga data
e pranimit té ftesés té paragesé njé autorizim té vlefshém.

2. Me kérkesén e pérfaqgésuesit pér dizajn industrial, afati kohor mund té vazhdohet edhe pér gjashtédhjeté
(60) dité té tjera nga data e skadimit té afatit t&€ cekur né paragrafin 1. té kétij neni.

3. Nése pérfagésuesi pér dizajn industrial nuk ia dorézon API-sé& autorizimin e vlefshém brenda afatit kohor
dhe vazhdon té veprojé né emrin e vet, veprimet e ndérmarra nga pérfagésuesi konsiderohen sikur t& mos
ishin ndérmarré fare.

Neni 75
Marrédhénia me té drejtat e tjera té pronésisé industriale

Dispozitat e kétij ligji nuk ndikojné né zbatimin e dispozitave ligjore té tjera lidhur me markat tregtare apo
shenjat e tjera dalluese, patentave si dhe dispozitave qé e rregullojné pérgjegjésiné civile dhe konkurrencén
jolojale.

Neni 76
Marrédhénia me té drejtén e autorit

1. Dizajni i mbrojtur nga e drejta e dizajnit industrial i regjistruar né pajtim me kété Ligj, ka té drejté pér mbrojtje
né bazeé té Ligjit pérkatés pér té Drejtat e Autorit dhe té Drejtat e Péraférta, qé nga data kur éshté krijuar dizajni.

2. Shkalla né té cilén dhe kushtet né té cilat jepet njé mbrojtje e tillé, duke pérfshiré nivelin e origjinalitetit t&
kérkuar, duhet té& pércaktohet me Ligjin pérkatés pér té Drejtat e Autorit dhe té Drejtat e Péraférta.
KAPITULLI Xl
DISPOZITAT NDESHKUESE

Neni 77
Dispozitat ndéshkuese

1. Me gjobé né shumé prej tre mijé (3,000) deri nénté mijé (9,000) euro ndéshkohet personi juridik i cili gjaté

ushtrimit t&€ veprimtarisé sé tij tregtare, né ¢farédo forme pérdor produkte apo shérbime gé i shkelin té drejtat
e pércaktuara sipas nenit 17 té kétij ligji.

2. Me gjobé né shumé prej peséqind (500) deri njé mijé e peséqind (1,500) euro ndéshkohet personi pérgjegjés
i personit juridik pér shkeljet sipas nenit 17 té kétij ligji.

3. Me gjobé né shumé prej njé mijé (1,000) deri tre mijé (3,000) euro ndéshkohet personi fizik i cili ushtron
biznes individual, dhe i cili gjaté ushtrimit té& veprimtarisé sé tij tregtare, né ¢farédo forme pérdor produkte apo
shérbime qé i shkelin té drejtat e pércaktuara sipas nenit 17 té kétij ligji.

Neni 78
Nxjerrja e akteve nénligjore

Ministri nxjerr akte nénligjore sipas nenit 21 paragrafi 4., neni 22 paragrafi 9., nenit 23 paragrafi 5., neni 28
paragrafi 4., neni 30 paragrafi 3., neni 36 paragrafi 2., nenit 38 paragrafi 3., nenit 40 paragrafi 8., neni 44
paragrafi 2., neni 45 paragrafi 3., neni 46 paragrafi 2., neni 49 paragrafi 4., neni 50 paragrafi 6., neni 54
paragrafi 4. dhe neni 71 paragrafi 2., né afat prej dymbédhjeté (12) muajsh nga hyrja né fuqi e kétij ligji.

Neni 79
Aktet nénligjore té aplikueshme deri né nxjerrjen e akteve té reja nénligjore

1. Me kusht gé té mos jené né kundérshtim me kété ligj dhe deri né nxjerrjen e akteve té reja nénligjore pér
zbatimin e drejté dhe té ploté té kétij ligji, aktet nénligjore si né vijim té aplikueshme aktualisht do té vazhdojné
té mbeten né fuqi:

1.1. Udhézimi Administrativ Nr. 12/2016 pér Regjistrimin e Dizajnit Industrial

Neni 80
Dispozitat shfuqizuese

Me hyrjen né fuqi té kétij ligji shfugizohet Ligji Nr. 05/L-058 pér Dizajnin Industrial.

Neni 81
Hyrja né fuqi

Ky ligji hyn né fuqgi pesémbédhjeté (15) dité pas publikimit né Gazetén Zyrtare té Republikés sé Kosovés

Ligji Nr. 08/L-055
24 dhjetor 2021

Shpallur me dekretin Nr. DL-50/2022, daté 13.01.2022 nga Presidentja e Republikés sé Kosovés
Vjosa Osmani-Sadriu

